
1. Fundarsetning
Miðvikudaginn 20. mars 2024 var aðalfundur Búnaðarsamtaka Vesturlands (BV) haldinn  í húsnæði LbhÍ á Hvanneyri.
Fundinn setti formaður Búnaðarsamtaka Vesturlands, Guðmundur Davíðsson og bauð hann gesti og fundarmenn velkomna. Guðmundur  gerði að tillögu sinni Kristján Magnússon yrði fundarstjóri  og lagði til að ritari fundarins væri Ingveldur Ingibergsdóttir. Var sú tillaga samþykkt og bað formaður fundarstjóra að taka við stjórn fundarins. Fundarstjóri skipaði í kjörbréfanefnd þá Egil Gunnarsson og Guðmund Gunnarsson og tóku þeir þegar til starfa.

2. Skýrsla formanns  Búnaðarsamtaka Vesturlands fyrir árið 2023
 Fundarstjóri ágæta fundarfólk.
Tæpt ár er liðið síðan ég tók við formennsku í BV og hefur sá tími liðið ótrúlega hratt,  stjórnin hefur haldið 4 formlega stjórnarfundi auk samskipta gegnum tölvupósta ,einnig  hef ég setið samráðsfundi með Bændasamtökunum og nú síðast Búnaðarþing fyrir hönd BV.  Meginverkefni  stjórnar hefur verið eins og áður fyrirkomulag og rekstrarafkoma  kúasæðinganna.
Starfssvæðið nær nú frá Suðurnesjum að Vestfjörðum  en áður  hefur verið rætt um að Búnaðarsamband Vestfjarða gangi til liðs við BV og er nú kominn hreyfing á það mál og ekki ólíklegt að það gangi eftir á árinu .
Það kom fram á síðasta aðalfundi að verið væri að vinna að endurskipulagningu á fyrirkomulagi kúasæðinga í landinu enda hafði verið ályktað um það í nokkur undanfarin  ár á meðal  kúabænda.   Í þeim tillögum var gert ráð fyrir að ná fram betri jöfnun á aksturskostnaði milli landssvæða .
Á haustdögum síðastliðnum  hyllti loks undir samkomulag um málið og fékkst í gegn reglugerðar-breyting til að jafna þennan  kostnað sem tók svo gildi um nýliðin áramót , jafnframt var samkomulag um að jafna sæðingargjöld kúabænda í landinu og koma á svokölluðu árgjaldi þ.e. greitt fyrir skráðar árskýr í Huppa.is + álag vegna kvígna óháð notkun, þetta gjald er nú það sama um allt land. Fyrir kúabændur á okkar svæði  er nokkuð misjafnt hvort þetta leiði til hækkunar lækkunar eða mikið til óbreyttur árskostnaður fyrir sæðingar yfir árið en ég tel að þarna hafi loks náðst fram réttlætismál til að jafna aðstöðumun á landinu öllu. Skipulagsbreytingar voru einnig  gerðar á síðasta ári á sæðingar-þjónustunni og allt þetta til samans varð til þess að ná betra jafnvægi á rekstrinum  og vonast er til að þetta ár verði enn betra í afkomu.
Rætt hefur verið innan stjórnar að ná fram betri nýtingu á klaufskurðarbásnum sem er í okkar eigu og vonast ég til að það náist og stefnt er á að klaufskurður hefjist nú í byrjun apríl. 
Ánægjulegt er hvað mikil aukning varð í sauðfjársæðingum síðastliðið haust enda meira framboð á hrútum með verndandi arfgerð gegn riðu, það má segja að  viðsnúningur í afkomu Búnaðarsamtakanna á síðasta ári sé borinn uppi af þessari aukningu, þá er ekki síður ánægjulegt að á líðandi vetri eru að berast fréttir af nýjum einstaklingum sem bera þessar  verndandi arfgerðir hér í Dölunum  og enn er ekki útilokað að fleiri einstaklingar finnist  í landinu með arfgerðina, einnig  er von á töluverðum fjölda lamba í vor sem bera arfgerðina. Allt þetta leiðir til þess að flýta fyrir að riðuþolnari stofnar stækka hratt og þar með hverfi þörfin á stórfelldum riðuniðurskurði hjarða enda mun vera farin af stað  vinna  hjá ráðuneytinu um nýja nálgun í þeim málum.

Að lokum vil ég þakka samstarfið við stjórnarmenn , framkvæmdastjóra og annað starfsfólk og sérstakar þakkir færi ég Þorvaldi Jónssyni sem starfað hefur fyrir okkur  um langa hríð en hann stefndi á starfslok á komandi vori en vegna óvæntra veikinda varð að láta af störfum fyrir áramót, óska ég honum góðs bata og velfarnaðar í sinni endurhæfingu.
Guðmundur  Davíðsson

3. Erindi gesta – Trausti Hjálmarsson, formaður Bændasamtaka Íslands
Trausti Hjálmarsson skýrði helstu verkefni BÍ þessa dagana ásamt hugmyndum um meiri virkni í samvinnu bænda með ríkinu. Ræddi tollverndina og stöðuna á innlendri framleiðslu í samkeppni við innflutninginn.
· Umræður og fyrirspurnir til Trausta Hjálmarssonar: Fyrirspurnir komu varðandi starfsemi BÍ og framkvæmdastjóra, varðandi merkingar matvæla og Búgreinadeildir innan BÍ. Einnig að vanti uppá samtalið heim í hérað og Búnaðarsamböndin sem ættu að vera „límið“ í grasrótinni, séu víða að hverfa.
· Trausti svaraði fyrirspurnum, hann gerir ráð fyrir áherslubreytingum frá nýrri stjórn en ekki nýjum framkvæmdastjóra. Sammála því að Búnaðarsamböndin eigi að vera „límið“. Merkingin „Íslenskt – staðfest“ hafi eitthvað mistekist og þurfi að taka á því og efla.

4. Afgreiðsla kjörbréfanefndar
Egill Gunnarsson og Guðmundur Gunnarsson fóru yfir kjörbréfin fyrir hönd Kjörbréfanefndar
Frá Búnaðarfélagi Hvalfjarðar: 
Magnús Már Haraldsson
Jón Þór Marinósson
Kristján Bjarki – með fyrirvara að viðkomandi gangi í Búnaðarsamtökin
Frá Búnaðarfélagi Skorradalshrepps:
Pétur Davíðsson
Frá Búnaðarfélagi Andakíls:
Haraldur Sigurðsson.
Egill Gunnarsson
Frá Búnaðarfélagi Lundarreykjadals
Jónmundur M. Guðmundsson
Símon Bergur Sigurgeirsson
Frá Búnaðarfélagi Reykdæla – enginn fulltrúi
Frá Búnaðarfélagi Þverárþings:
Ásgeir Ásgeirsson
Diðrik Vilhjálmsson – með fyrirvara að viðkomandi gangi í Búnaðarsamtökin
Guðmundur Eggert Þórðarson
Frá Búnaðarfélagi Mýramanna:
Gísli Friðjónsson
Sigurjón Helgason
Sigfús H. Guðjónsson
Frá Búnaðarfélagi Kolbeinsstaðahrepps
Kristján Magnússon
Frá Búnaðarfélagi Eyja-og Miklaholtshrepps
Þröstur Aðalbjarnarson
Frá Búnaðarfélagi Staðarsveitar:
Sigurjón Grétarsson
Kristján Þórðarson
Frá Búnaðarfélagi Eyrarsveitar – enginn fulltrúi
Frá Búnaðarfélagi Helgafellssveitar – enginn fulltrúi 
Frá Búnaðarfélagi Hörðudals – enginn fulltrúi
Frá Búnaðarfélagi Miðdala:
Sigursteinn Hjartarson
Guðmundur Freyr Geirsson
Frá Búnaðarfélagi Laxárdals – enginn fulltrúi
Frá Búnaðarfélagi Hvammsfjarðar
Jón Ingi Ólafsson
Guðmundur Guðmundsson
Búnaðarsamband Kjalnesinga:
Guðmundur Davíðsson
Samkvæmt kjörbréfum voru því 23 fulltrúar mættir af 28 og fundurinn telst því löglegur með 82% mætingu



5.	Ársreikningur lagður fram.
Torfi Bergsson fór yfir framlagðan ársreikning og eru helstu niðurstöður úr rekstrar-og efnahagsreikningi eftirfarandi:
Rekstrartekjur alls kr.120.053.001.-
Rekstrargjöld alls kr.110.564.734.-
Afskriftir kr. 3.426.850.-
Hagnaður/ Tap fyrir fjármagnsliði er kr. 6.061.417.-
Fjármagnsliðir eru neikvæðir um kr.1.360.505.-
Hagnaður/ Tap dótturfélagsins BBV ehf er kr. 523.914.-
Hagnaður/ Tap ársins er kr. 5.224.826.-
Eignir samtals eru kr. 51.018.421.-
Eigið fé er alls kr. 14.229.855.-
Skuldir samtals eru kr. 36.788.566
Skuldir-og eigið fé alls kr. 51.018.421.-
6.	Umræður um skýrslu stjórnar og reikninga. 
	- Fyrirspurnir um reikningana og rekstur BV: Komið var inná stöðu Búnaðarfélaganna, hver hún væri nú þegar búið væri að slíta innheimtu félagsgjaldanna í sundur. Spurt var útí rekstur rafbíla í kúasæðingum, klaufskurðinn, hvort hægt væri að hafa betri nýtingu á klaufskurðabásnum og þörf á endurnýjun.

8.	Afgreiðsla reikninga.
Fundarstjóri bar upp reikningana og lagði til að reikningar BV 2023 væru samþykktir 
– Samþykkt samhljóða
9. Tillögur lagðar fram

Aðalfundur Búnaðarsamtaka Vesturlands haldinn á Hvanneyri  20. mars 2024, leggur til að félagsgjald BV verði óbreytt, kr. 15.000.-					- Samþykkt samhljóða

Aðalfundur BV haldinn á Hvanneyri 20. mars 2024, leggur til að laun skoðunarmanna verði 15.000.- og laun stjórnarmanna hækki samkvæmt launavísitölu frá 1.janúar 2024 	- Samþykkt samhljóða

Aðalfundur Búnaðarsamtaka Vesturlands haldinn á Hvanneyri 20. mars 2024, leggur til að laun Búnaðarþingsfulltrúa verði kr. 15.000.- fyrir hvern fundardag auk fullra dagpeninga, ef ekki er um netfundi að ræða.								- Samþykkt samhljóða

Aðalfundur Búnaðarsamtaka Vesturlands haldinn á Hvanneyri 20. mars 2024, leggur til að greiddir verði aksturspeningar til aðalfundarfulltrúa, samkvæmt eknum kílómetrum. 	- Samþykkt samhljóða

Torfi Bergsson kynnti fjárhagsáætlun Búnaðarsamtakanna og fór yfir helstu rekstrarliði:
Aðalfundur Búnaðarsamtaka Vesturlands (BV) haldinn á Hvanneyri 20. mars 2024, leggur fram eftirfarandi fjárhagáætlun: 
	
	 Áætlun 

	
	2024

	Rekstartekjur
	 

	Seld þjónusta 
	        60.800.000     

	 Starfsfé
	        58.938.012     

	Aðrar tekjur
	             430.000     

	
	 

	 Tekjur alls 
	      120.168.012     

	
	 

	Rekstrar gjöld.
	 

	Rekstrarvörur 
	        24.000.000     

	Laun og annar starfsmannakostnaður
	        68.000.000     

	Bifreiða- og ferðakostnaður
	        13.000.000     

	Annar rekstrarkostnaður
	          6.500.000     

	Samt: 
	      111.500.000     

	Afskriftir
	                  3.000.000     

	
	 

	Hagnaður (tap) fyrir fjármunatekjur og (fjármagnsgjöld)
	          5.668.012     

	
	 

	Fjármunatekju/fjármunagj.
	-         1.700.000     

	Afkoma dótturfélags (eða aðrar tekjur)
	             700.000     

	Mismunur.
	          4.668.012     



Nokkrar umræður urðu um fjárhagsáætlun BV  og kom viðbótar tillaga um hækkun á gjaldi í klaufskurði í kr. 2.000.- pr. Kú fyrir félagsmenn en heimsóknargjald óbreytt. Einnig var lagt til að viðskiptavinir sem ekki eru félagar í BV greiði tvöfalt gjald og tvöfalt heimsóknargjald
· Samþykkt samhljóða
Aðalfundur Búnaðarsamtaka Vesturlands haldinn á Hvanneyri  20. mars 2024, leggur til að skoðað verði að gera nýtt útboð vegna raforku hjá félagsmönnum.
-           Samþykkt samhljóða			
Aðalfundur Búnaðarsamtaka Vesturlands haldinn á Hvanneyri  20. mars 2024, fékk tillögu frá allsherjarnefnd um að kosin verði nefnd til að fara yfir samþykktir BV, með hliðsjón af misræmi milli félagatala BV og félagatala Búnaðarfélaganna. 
Síðan kom breytingartillaga um að vísa málinu til stjórnar.  		- Samþykkt, 1 á móti

9.	Kosning stjórnar og varastjórnar
	a. Kosning formanns BV, 
Guðmundur Davíðsson hlaut kosningu með 20 atkvæðum, 2 seðlar voru auðir.
b. Kosnir aðrir stjórnarmenn, kosið var um 4 menn í stjórn, þessir hlutu kosningu:
Sigurjón Helgason ( var stjórnarmaður fyrir aðalfund)
Jónmundur Magnús Guðmundsson ( var stjórnarmaður fyrir aðalfund)
Jón Ingi Ólafsson ( var stjórnarmaður fyrir aðalfund)
Þröstur Aðalbjarnarson
c. Kosnir 5 varamenn í stjórn,    1. varamaður var kosinn Helgi Már Ólafsson,  2. Varamaður var kosinn Diðrik Vilhjálmsson, 3. Varamaður var kosinn Helga Elínborg Guðmundsdóttir, 4. Varamaður var kosinn Sigfús H. Guðjónsson og 5. Varamaður var kosinn Jón Þór Marinósson. 

d. Kosning skoðunarmanna reikninga
Skoðunarmenn voru kosnir þeir, Brynjólfur Guðmundsson og Jón Gíslason
Varamenn þeirra: Hallur Pálsson og Böðvar Bjarki Magnússon.								             
e. Búnaðarþingsfulltrúi var kjörinn Guðmundur Davíðsson, formaður BV, til vara var kjörinn Kristján Þórðarson.

10.     Önnur mál
Guðmundur Davíðsson tók til máls og þakkaði það traust er honum var sýnt með endurkjöri en lýsti jafnframt yfir vonbrigðum með að fá enga konu inn í stjórnina.

11.	Fundarslit, Guðmundur þakkaði góða fundarstjórn, góða mætingu og fundarsetu og sleit fundi. 
Fundi slitið kl. 16.06
Fundarritari: Ingveldur H. Ingibergsdóttir

